
Torrat a Quartu su Fèstival TutteStorie, in is bibliotecas e in is scolas
atòbius meda cun autoris de importu

S’editzioni de 20 tenit su tìtulu “InVENTario Racconti, visioni e libri per mettere
tutto a posto e niente in ordine”

Torrat, ocannu puru, a Quartu, sendi giai “Città che Legge”, su Fèstival TutteStorie.

In totu sa Sardigna non s’agatat àteru Festival in totu dedicau a sa literadura po is

piciocheddus, chi tèngiat unu programma aici mannu po is scolas e chi, in prus de

essi unu de is atòbius prus de importu in totu Italia, s’allonghit puru foras de Istadu.

Is atòbius ant a essi giòbia, su 2, e cenàbara, su 3 de lodàmini, in sa Biblioteca dei

Ragazzi de bia Dante e in is scolas chi pigant parti.

S’editzioni de 20 portat su tìtulu “InVENTario Racconti, visioni e libri per mettere

tutto a posto e niente in ordine”. Su programma de su fèstival, chi tocat puru àterus

comunus, inclùdiu Casteddu, previdit atòbius cun prus de 80 cumbidaus connotus in

Italia e foras de Istadu puru: scritoris, illustradoris, artistas, scientziaus, gaseteris chi

po cincu diris ant a arrexonai cun pipius, piciocheddus, babbus e mamas e chinisisiat



bollat pigai parti calisisiat s’edadi. Unus 350 atòbius in totu po pipius e piciocheddus

finas a 13 annus, sèmpiri cun unu logu dedicau a is atòbius po connosci mellus is

chistionis e, po is mannus, po imparai. In su ceravàlliu laboratòrius scientìficus puru

de pintura e de arti, contus, animatzionis, poesia, mùsica, pintura e giogus, ligiduras,

ammostas e àteras atividadis asuba de su tema scioberau.

Su fèstival, postu in paris de sa libreria po is piciocheddus Tuttestorie, cun s’agiudu

de su scritori Bruno Tognolini, est tra is 18 prus de importu segundu su Rapporto

sulla promozione della letteratura in Italia.

In Quartu nc’ant  a  essi  atòbius,  presentadas,  arraxonamentus  in  sa  Biblioteca  dei

ragazzi in bia Dante, in sa Biblioteca de Flùmini in bia Mar Ligure e in scolas medas.

Discentis medas ant a teni de aici modu de chistionai cun autoris de importu mannu,

poni chistionis, sighiri e ghetai afetu a su mundu de is lìburus, cosa chi fait sceti beni

a  totus,  siat  po  su  chi  pertocat  sa  cultura,  chi  po  su  chi  pertocat  su  bivi  in  una

comunidadi.

Ant a essi medas is cumbidaus chi s’ant a poni a disponimentu de is piciocheddus de

Quartu:  de  Cristina  Pezzetta  a  Cristina Bellemo,  de Gianluca  Caporaso a  Davide

Morosinotto, de Marco Vitale a Marianna Balducci finas a Guido Sgardoli. Autoris

prontus a poni a disponimentu is abilèntzias insoru po ingreghiai is piciocheddus,

ddus fai intrai in parti in unu mundu de spantu e mancai oberri sa bia a calincunu

scritori a beni.

Po  ndi  sciri  de  prus: https://www.comune.quartu.ca.it/novita/news/torna-a-

quartu-il-festival-tuttestorie,-nelle-biblioteche-e-nelle-scuole-tanti-

appuntamenti-con-autori-di-livello 

